КОМИ РЕСПУБЛИКАСА ЮРАЛЫСЬЛÖН
ИНДÖД

Коми Республикаса Юралысь бердын кага инӧд дорйысь торъя морт бердын Общественнӧй сӧвет йылысь
Тыр арлыдтӧмъяслысь инӧд да оланпас серти интересъяс дорйӧм кузя удж бурмӧдӧм могысь шуа:

1. Котыртны Коми Республикаса Юралысь бердын кага инӧд дорйысь торъя морт бердын Общественнӧй сӧвет да вынсьӧдны сэтчӧ пырысьясӧс 1 №-а содтӧдын индӧм серти.

2. Вынсьӧдны Коми Республикаса Юралысь бердын кага инӧд дорйысь торъя морт бердын Общественнӧй сӧвет йылысь положение 2 №-а содтӧдын индӧм серти.

3. Тайö Индöдыс вынсялö сійöс кырымалан лунсянь.
Коми Республикаса Юралысь 





В. Гайзер

Сыктывкар

2012 вося лӧддза-номъя тöлысь 20 лун

75 № 
ВЫНСЬӦДӦМА

Коми Республикаса Юралысьлӧн

2012 во лӧддза-номъя тӧлысь 20 лунся 75 №-а Индӧдӧн

(1 №-а содтӧд)
Коми Республикаса Юралысь бердын кага инӧд дорйысь торъя морт бердын Общественнӧй сӧветӧ 
ПЫРЫСЬЯС
	Струтинская Н.Л.
	-
	Коми Республикаса Юралысьлӧн референт — Коми Республикаса Юралысь бердын кага инӧд дорйысь торъя морт (Общественнӧй сӧветса веськӧдлысь)

	Романец Е.А.
	-
	Коми Республикаса олысьяслы отсӧг сетан агентствоса юрнуӧдысьӧс вежысь (Общественнӧй сӧветса веськӧдлысьӧс вежысь)

	Кимпицкая Л.В.
	-
	Коми Республикаса йӧзӧс велӧдан министерстволӧн Коми Республикаын тыр арлыдтӧмъяслӧн делӧяс да налысь инӧд дорйӧм кузя комиссияяслӧн департаментса начальник (Общественнӧй комитетса секретар)

	Киселева Г.В.
	-
	«Коми Республикаса республиканскӧй общественнӧй водзвежӧс» Коми Республикаса канму казённӧй учреждениеса директор (сёрнитчӧмӧн)

	Мельникова С.В.
	-
	Коми Республикаын пытшкӧс делӧяс министерстволӧн тыр арлыдтӧмъяслӧн делӧяс кузя полициялӧн да юкӧдувъяслӧн участокса уполномочитӧм йӧзлысь удж котыртӧм кузя начальникӧс вежысь (сёрнитчӧмӧн)

	Лобанова С.В.
	-
	Коми Республикаса йӧзӧс велӧдан министерстволӧн интернатнӧй учреждениеяс да торъя велӧдӧм кузя юкӧнса начальник 

	Берестенькова Л.А.
	-
	«Челядьлы 1 №-а керка» бать-мамтӧм челядьлы да бать-мам дӧзьӧртӧг кольӧм челядьлы Сыктывкарса велӧдан канму учреждениеса директор (сёрнитчӧмӧн)

	Цуман Г.Н.
	-
	«Сыктывкарса семьялы да челядьлы социальнӧй отсӧг сетан шӧрин» Коми Республикаса канму сьӧмкуд учреждениеса директор (сёрнитчӧмӧн)

	Кустышев И.Г.
	-
	«Республикаса челядьлы больнича» канму учреждениеса юралысь врач (сёрнитчӧмӧн)

	Медведевас А.
	-
	«Челядьлы 1 №-а керка» бать-мамтӧм челядьлы да бать-мам дӧзьӧртӧг кольӧм челядьлы Сыктывкарса велӧдан канму учреждениеса попечительскӧй сӧветӧ пырысь (сёрнитчӧмӧн)

	Чемекова Л.Б.
	-
	Вермытӧмъяслӧн ставроссияса котырлӧн Коми республиканскӧй организацияса медыджыд специалист (сёрнитчӧмӧн)

	Афанасьева С.А.
	-
	Уна челядя семьяяслӧн Сыктывкарса ассоциацияӧн веськӧдлысь (сёрнитчӧмӧн)

	Козлова Т.А.
	-
	«Сила добра» Коми дінмуса челядьлы абу коммерческӧй благотворительнӧй фондса директор (сёрнитчӧмӧн).


ВЫНСЬӦДӦМА

Коми Республикаса Юралысьлӧн

2012 во лӧддза-номъя тӧлысь 20 лунся 75 №-а Индӧдӧн

(2 №-а содтӧд)
Коми Республикаса Юралысь бердын кага инӧд дорйысь торъя морт бердын общественнӧй сӧвет йылысь
ПОЛОЖЕНИЕ
1. Коми Республикаса Юралысь бердын кага инӧд дорйысь торъя морт бердын Общественнӧй сӧвет (водзӧ — Сӧвет) котыртӧма, медым могмӧдны гарантияяс тыр арлыдтӧмъяслысь инӧд да вӧля канмусянь дорйӧмын, нуӧдны  канму власьт органъяслысь, меставывса асвеськӧдлан органъяслысь да ӧтйӧза ӧтувъяслысь челядь серти канму политика збыльмӧдӧм кузя ӧтувъя удж.

2. Аслас уджын Сӧвет мыджсьӧ Россия Федерацияса Оланподув, федеральнӧй оланпасъяс да Россия Федерацияса мукӧд нормативнӧй инӧда акт, кагалысь инӧд дорйӧм йылысь ООН-лӧн конвенция вылӧ, Коми Республикаса Оланподув, Коми Республикаса оланпасъяс да Коми Республикаса мукӧд нормативнӧй инӧда акт вылӧ, а сідзжӧ тайӧ Положение вылӧ.

3. Сӧвет уджалӧ ӧтлаын ӧтйӧза ӧтувъяскӧд, канму власьт органъяскӧд да меставывса асвеськӧдлан органъяскӧд, мукӧд канму органкӧд да организациякӧд.

4. Сӧветӧ пырӧны Сӧветса веськӧдлысь, Сӧветса веськӧдлысьӧс вежысь, Сӧветса секретар да Сӧветӧ пырысьяс.

Сӧветӧ пырысьясӧс вынсьӧдӧ да вежлалӧ Коми Республикаса Юралысь.

5. Сӧветлӧн медшӧр могъясӧн лоӧны:

1) канмусянь дорйыны кагалысь инӧд да вӧля;

2) дасьтыны Коми Республикаын челядьлӧн инӧдӧ кутчысьӧм кузя делӧяс анализ подув вылын челядьлысь оласног бурмӧдӧм кузя вӧзйӧмъяс.

6. Сӧвет сылы индӧм уджмогъяс серти збыльмӧдӧ татшӧм могъяс:

1) нуӧдӧ анализ, кутшӧм социально-экономическӧй серпасыс Коми Республикаын челядьлӧн, кыдзи кутчысьӧны налӧн инӧдӧ да оланпас серти интересъясӧ, да дасьтӧ лӧсялана аналитическӧй материалъяс;

2) видлалӧ Коми Республикаса канму власьт органъясӧн, Коми Республикаса канму органъясӧн, Коми Республикаын меставывса асвеськӧдлан органъясӧн, учреждениеясӧн да организацияясӧн, кӧні эмӧсь тыр арлыдтӧм челядь, челядьлӧн инӧдӧ кутчысьӧмкӧд да сійӧс торкалӧмкӧд йитчӧм юалӧмъяс;

3)  могмӧдӧ Коми Республикаса канму власьт органъяслысь, Коми Республикаса канму органъяслысь, Коми Республикаын меставывса асвеськӧдлан органъяслысь да организацияяслысь челядьлысь оласног бурмӧдӧм кузя  сӧгласуйтӧм удж;

4) участвуйтӧ челядьлысь инӧд да вӧля дорйӧм кузя конференцияяс, сӧвещаниеяс да семинаръяс дасьтӧмын да нуӧдӧмын.

7. Сӧветлӧн аслас компетенция серти эм инӧд:

1) корны да босьтны урчитӧм пӧрадок серти Коми Республикалӧн олӧмӧ пӧртысь власьт органъясса, Коми Республикалӧн канму органъясса, Коми Республикаын меставывса асвеськӧдлан органъясса, учреждениеясса да организацияясса, ӧтйӧза ӧтмунӧмъясса чина йӧзлысь документъяс да материалъяс, кутшӧмъяс колӧны сылы индӧм могъяс збыльмӧдӧм вылӧ;

2) корны Сӧветлӧн заседаниеяс вылӧ Коми Республикаса олӧмӧ пӧртысь власьт органъясса, Коми Республикаса канму органъясса, Коми Республикаын меставывса асвеськӧдлан органъясса, учреждениеясса да организацияясса, ӧтйӧза ӧтувъясса юрнуӧдысьясӧс видлалӧм юалӧмъяс кузя юӧр босьтӧм могысь;

3) корны урчитӧм пӧрадок серти участвуйтны Сӧветлӧн уджын олӧмӧ пӧртысь федеральнӧй власьт мутас органъясысь, Коми Республикаса олӧмӧ пӧртысь власьт органъясысь, меставывса асвеськӧдлан органъясысь, инӧд видзан органъясысь, мукӧд органысь, наука, йӧзӧс велӧдан да мукӧд организацияысь, ӧтйӧза ӧтувъясысь йӧзӧс, бать-мамӧс да челядьӧс налӧн бать-мамкӧд сӧгласуйтӧмӧн;

4) котыртны урчитӧм пӧрадок серти Сӧветлӧн удж туйвизьяс серти общественнӧй экспертнӧй группаяс, урчитӧ налысь уджмогъяс да Сӧветлы индӧм могъяс збыльмӧдӧм кузя уджалан пӧрадок.

8. Сӧветлысь заседаниеяс нуӧдӧны коланлун дырйи, но кварталнас ӧтчыдысь оз гежӧдджыка.

Сӧветлысь неӧчереднӧй заседание котыртӧны Сӧветса веськӧдлысьлӧн водзмӧстчӧм серти либӧ Сӧветса кӧть кутшӧм членлӧн гижӧмӧн вӧзйӧм серти.

9. Сӧветлӧн заседаниеыс правомочнӧй, сэні кӧ вӧлісны сэтчӧ пырысьясысь джынсьыс унджыкӧн.

10. Сӧветлысь заседание нуӧдӧ Сӧветса веськӧдлысь, а кор сійӧ абу — Сӧветса веськӧдлысьӧс вежысь сылӧн тшӧктӧм серти.

11. Сӧветлӧн заседаниелысь сёрнитанторсӧ дасьтӧ Сӧветса веськӧдлысь Сӧветӧ пырысьяслысь вӧзйӧмъяс тӧд вылӧ босьтӧмӧн.

12. Сӧветӧ пырысьяслы да корӧм йӧзлы Сӧветлысь заседение нуӧдан места да кад йылысь юӧртӧ Сӧветса секретар Сӧветлысь заседание нуӧдан кадпасӧдз кык уджалан лунысь оз сёрджык.

13. Сӧветлӧн решениеяс примитсьӧны заседаниеын участвуйтысь сэтчӧ пырысьяслӧн унджык гӧлӧсӧн. Кор гӧлӧс лыдыс ӧткодь, сэки решайтан гӧлӧссӧ сетӧны Сӧветса  веськӧдлысьлы,  а кор сійӧ абу – Сӧветса веськӧдлысьӧс вежысьлы, коді веськӧдліс Сӧветлӧн заседание вылын.

14. Сӧветлӧн решениеясыс нуӧны вӧзъяна характер да найӧс оформитӧны сёрнигижӧдъясӧн, мый кырымалӧ Сӧветса веськӧдлысь либӧ Сӧветса веськӧдлысьӧс вежысь, коді вӧліс заседание вылын.

Сёрнигижӧдсӧ оформитӧ Сӧветса секретар Сӧветлӧн заседание нуӧдан лунсянь куим уджалан лунӧн.

Сёрнигижӧдсӧ сійӧс оформитан лунсянь вит уджалан лунӧн мӧдӧдӧны Сӧветӧ пырысьяслы, Коми Республикаса олӧмӧ пӧртысь власьт колана органъяслы, Коми Республикаын меставывса асвеськӧдлан колана органъяслы, учреждениеяслы да организацияяслы.

Юалӧмъяс кузя, кутшӧмъяс серти колӧны Коми Республикаса Юралысьлӧн либӧ Коми Республикаса Веськӧдлан котырлӧн решениеяс, Сӧвет урчитӧм пӧрадок серти пыртӧ лӧсялана вӧзйӧмъяс.
Вуджӧдіс Кузнецова Н.А., 6 974 пас
